Artikkel til medlemsbladet

Den første tanken som slo meg når eg vart spurt om å skrive nokre ord i medlemsbladet -  Å nei - eg? …men kva kan eg skrive om då? Og så i eit medlemsblad? Tja. …..Ok, noko kan eg sikkert bidra med eg og! Kanskje…. No har vi faktisk vore her i Stavanger på ptø-opphald mange gonger. Så mange gonger at eg må tenkje godt etter; Kor mange gonger har vi faktisk vore her? Uff, orkar ikkje telje opp!  Fleire gonger i året pakkar vi kofferten, hiv oss i bilen og susar sørover. Hugsa vi alt denne gongen? Det er jo ikkje så farleg om vi gløymer tannkosten- i Stavanger har dei jo og butikkar! Det er verre om vi gløymer skoa! Skoa til Trym, dei ortopediske skoa og skinna…slikt utstyr finn ein jo ikkje i butikkane… ergo umogeleg å få tak i om ein skulle gløyme…På ein god dag tek turen til Stavanger sju timar, men då er vi heldige! Full klaff på alle tre ferjene! Om ikkje kan det fort ta både åtte og ni timar…..
Så var vi her igjen. På ptø-senteret i Stavanger. Vi tar inn all bagasjen vi har med. Dreg koffertane den velkjente vegen inn på rommet. Rommet står klart til oss. Køyesenga er  reidd og rommet er reint.  Der ligg tre dyner og tre puter med raudt og kvitt sengetrekk i eit mønster eg ikkje får heilt tak i! Raude strekar på kvit bakgrunn i eit slags labyrintmønster men ingen rette linjer!! Handkle er lagt fram på sofaen. Ikkje noko som manglar(!
Å sove på same staden der ein skal trene er eigentleg heilt topp. Vi slepp stå opp grytidleg, vi slepp ta på ytterkle, vi slepp ut i bil…..herleg! Vi berre kler på oss, et ei skive og går nokre skritt og så er vi framme! ! Når Trym er komt på plass kan ein trekke seg tilbake på rommet, drikke ein kopp kaffi, lese ei god bok eller kikke på ”God morgen Norge” på TV2. Eller berre slappe av. . Må sei det er faktisk litt uvant for ei mor i full jobb, tre barn og ingen fritidsproblem!....Men så lenge eg veit at Trym er trygg og har det bra, greier eg å slappe av…..dessuten er eg jo lett tilgjengeleg om det skulle vere noko (. . .berre nokre steg unna! 

Nokre gonger har vi vore fire familiemedlemmar på dette rommet. To store og to små. Då bruker vi sofaen til seng! Det går det og! 

Har lagt merke til at det ofte er fint vær når vi er her i Stavanger. Er litt usikker på om det vanlegvis er slik eller det berre er til ære for oss!? Fornøgde med ”govær” er vi iallefall!
Vi er veldig glade for dette treningstilbudet Trym får. Trym- godgutten vår på snart 6 år. Blid og lærevillig! Målet for oss er at Trym skal utvikle ei positiv sjølvkjensle og at han skal kunne leve eit mest mogleg sjølvstendig liv. Her på ptø-senteret lærer Trym måtar og stategiar han kan løyse problem og vanskelege utfordringar på. Han får tilrettelagde øvingar, både individuelle og gruppebaserte. Her tek dei hensyn til at ein har sosiale, motoriske, kognitive og språklege funksjonar som alle skal ivaretakast. Dei ser ”heile individet”. Habiliteringspedagogane er flinke og gjer ein flott innsats! Vi er veldig takknemlege for jobben de utfører. Takker for denne gang og ynskjer alle ein god sommar!

